
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জেহাদ



দিকে দিকে ওরা আঘাতে আঘাতে তোলে জেহাদ,

ভেঙ্গে পড়ে বুঝি শাসনের পুরাতন বনিয়াদ।

নিশানে নিশানে আন্দোলন তোলে মাথা,

বিক্ষুব্ধ হল গ্রাম শহর কলকাতা।



এক সাথে আজ মজুর কেরানী কৃষাণ ভাই

কণ্ঠে কণ্ঠ মিলিয়ে বলছে, 'বাঁচতে চাই'!

দিকে দিকে জাগে মিছিলে মিছিলে জিন্দাবাদ;

ওরা যে আজি ঘোষণা করেছে দারুণ জেহাদ!



পুরনো দিনের রঙটি বদল হয়েছে আজি,

বিদ্রোহী মনে বিপ্লব বীজ করছে কাজ,

জনতার দাবী, তার দাম দাও সবার আগে,

পাওনাগণ্ডা বুঝে নিতে দাও ভাগে ভাগে।



মালিক, দালাল, কালোবাজারীর গুপ্ত দল,

এবার করবে সব একে একে পালা বদল,

পুরনো দিনের বিদূষকের রঙিন বেশ

দিনের আলোয় আদালতে করবে পেশ।





ইস্তাহার-২
১৭

		 এই পাতা শেষ সম্পাদিত হয়েছে ১০:২৩টার সময়, ২৪ এপ্রিল ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

